
Vairagya Shatakam

வைராக்³யஶதகம்

த்ரு’ஷ்ணாதூ³ஷணம் ।
சூடோ³த்தம்ஸிதசந்த்³ரசாருகலிகாசஞ்சச்சி²கா²பா⁴ஸ்வரோ

லீலாத³க்³த⁴விலோலகாமஶலப: ⁴ ஶ்ரேயோத³ஶாக்³ரே ஸ்பு²ரந் ।
அந்த:ஸ்பூ²ர்ஜத³பாரமோஹதிமிரப்ராக்³பா⁴ரமுச்சாடயந்:
சேத:ஸத்³மநி யோகி³நாம் விஜயதே ஜ்ஞாநப்ரதீ³போ ஹர:॥ 1॥

ப்⁴ராந்தம் தே³ஶமநேகது³ர்க³விஷமம் ப்ராப்தம் ந கிஞ்சித்ப²லம்
த்யக்த்வா ஜாதிகுலாபி⁴மாநமுசிதம் ஸேவா க்ரு’தா நிஷ்ப²லா ।

பு⁴க்தம் மாநவிவர்ஜிதம் பரக்³ரு’ஹேஷ்வாஶங்கயா காகவத்
த்ரு’ஷ்ணே ஜ்ரு’ம்ப⁴ஸி பாபகர்மபிஶுநே நாத்³யாபி ஸந்துஷ்யஸி ॥ 2॥

உத்கா²தம் நிதி⁴ஶங்கயா க்ஷிதிதலம் த்⁴மாதா கி³ரேர்தா⁴தவோ
நிஸ்தீர்ண:ஸரிதாம் பதிர்ந்ரு’பதயோ யத்நேந ஸந்தோஷிதா: ।

மந்த்ராராத⁴நதத்பரேண மநஸா நீதா: ஶ்மஶாநே நிஶா:
ப்ராப்த: காணவராடகோऽபி ந மயா த்ரு’ஷ்ணே ஸகாமா ப⁴வ ॥ 3॥

க²லாலாபா: ஸோடா:⁴ கத²மபி ததா³ராத⁴நபரை:
நிக்³ரு’ஹ்யாந்தர்பா³ஷ்பம் ஹஸிதமபி ஶூந்யேந மநஸா ।

க்ரு’தோ வித்தஸ்தம்ப⁴ப்ரதிஹததி⁴யாமஞ்ஜலிரபி
த்வமாஶே மோகா⁴ஶே கிமபரமதோ நர்தயஸி மாம் ॥ 4॥

அமீஷாம் ப்ராணாநாம் துலிதபி³ஸிநீபத்ரபயஸாம்
க்ரு’தே கிம் நாஸ்மாபி⁴ர்விக³லிதவிவேகைர்வ்யவஸிதம் ।

யதா³ட்⁴யாநாமக்³ரே த்³ரவிணமத³நி:ஸம்ஜ்ஞமநஸாம்
க்ரு’தம் வீதவ்ரீடை³ர்நிஜகு³ணகதா²பாதகமபி ॥ 5॥

க்ஷாந்தம் ந க்ஷமயா க்³ரு’ஹோசிதஸுக²ம் த்யக்தம் ந ஸந்தோஷத:
ஸோடா⁴ து:³ஸஹஶீதவாததபநக்லேஶா ந தப்தம் தப: ।

த்⁴யாதம் வித்தமஹர்நிஶம் நியமிதப்ராணைர்ந ஶம்போ: ⁴ பத³ம்

வைராக்³யஶதகம்

தத்தத்கர்ம க்ரு’தம் யதே³வ முநிபி⁴ஸ்தைஸ்தை: ப²லைர்வஞ்சிதா:॥ 6॥
போ⁴கா³ ந பு⁴க்தா வயமேவ பு⁴க்தா:
தபோ ந தப்தம் வயமேவ தப்தா: ।

காலோ ந யாதோ வயமேவ யாதா-
ஸ்த்ரு’ஷ்ணா ந ஜீர்ணா வயமேவ ஜீர்ணா:॥ 7॥

வலீபி⁴ர்முக²மாக்ராந்தம் பலிதேநாங்கிதம் ஶிர: ।
கா³த்ராணி ஶிதி²லாயந்தே த்ரு’ஷ்ணைகா தருணாயதே ॥ 8॥
நிவ்ரு’த்தா போ⁴கே³ச்சா² புருஷப³ஹுமாநோऽபி க³லித:
ஸமாநா:ஸ்வர்யாதா:ஸபதி³ஸுஹ்ரு’தோ³ ஜீவிதஸமா: ।

ஶநைர்யஷ்ட்யுத்தா²நம் க⁴நதிமிரருத்³தே⁴ ச நயநே
அஹோ மூட: ⁴ காயஸ்தத³பி மரணாபாயசகித:॥ 9॥

ஆஶா நாம நதீ³ மநோரத²ஜலா த்ரு’ஷ்ணாதரங்கா³குலா
ராக³க்³ராஹவதீ விதர்கவிஹகா³தை⁴ர்யத்³ருமத்⁴வம்ஸிநீ ।

மோஹாவர்தஸுது³ஸ்தராதிக³ஹநா ப்ரோத்துங்க³சிந்தாதடீ
தஸ்யா: பாரக³தா விஶுத்³த⁴மநஸோ நந்த³ந்தி யோகீ³ஶ்வரா:॥ 10॥

விஷயபரித்யாக³விட³ம்ப³நா ।
ந ஸம்ஸாரோத்பந்நம் சரிதமநுபஶ்யாமி குஶலம்

விபாக: புண்யாநாம் ஜநயதி ப⁴யம் மே விம்ரு’ஶத: ।
மஹத்³பி: ⁴ புண்யௌகை⁴ஶ்சிரபரிக்³ரு’ஹீதாஶ்ச விஷயா

மஹாந்தோ ஜாயந்தே வ்யஸநமிவ தா³தும் விஷயிணாம் ॥ 11॥
அவஶ்யம் யாதாரஶ்சிரதரமுஷித்வாபி விஷயா

வியோகே³ கோ பே⁴த³ஸ்த்யஜதி ந ஜநோ யத்ஸ்வயமமூந் ।
வ்ரஜந்த:ஸ்வாதந்த்ர்யாத³துலபரிதாபாய மநஸ:

ஸ்வயம் த்யக்தா ஹ்யேதே ஶமஸுக²மநந்தம் வித³த⁴தி ॥ 12॥
ப்³ரஹ்மஜ்ஞாநவிவேகநிர்மலதி⁴ய:குர்வந்த்யஹோ து³ஷ்கரம்

யந்முஞ்சந்த்யுபபோ⁴க³பா⁴ஞ்ஜ்யபி த⁴நாந்யேகாந்ததோ நி:ஸ்ப்ரு’ஹா: ।
ஸம்ப்ராப்தாந்ந புரா ந ஸம்ப்ரதி ந ச ப்ராப்தௌ த்³ரு’ட⁴ப்ரத்யயாந்

வாஞ்சா²மாத்ரபரிக்³ரஹாநபி பரம் த்யக்தும் ந ஶக்தா வயம் ॥ 13॥

வைராக்³யஶதகம்

த⁴ந்யாநாம் கி³ரிகந்த³ரேஷு வஸதாம் ஜ்யோதி: பரம் த்⁴யாயதாம்
ஆநந்தா³ஶ்ருகணாந்பிப³ந்தி ஶகுநா நி:ஶங்கமங்கேஶயா: ।

அஸ்மாகம் து மநோரதோ²பரசிதப்ராஸாத³வாபீதட-

க்ரீடா³காநநகேலிகௌதுகஜுஷாமாயு: பரம் க்ஷீயதே ॥ 14॥
பி⁴க்ஷாஶநம் தத³பி நீரஸமேகவாரம்

ஶய்யா ச பூ: ⁴ பரிஜநோ நிஜதே³ஹமாத்ரம் ।
வஸ்த்ரம் விஶீர்ணஶதக²ண்ட³மயீ ச கந்தா²
ஹா ஹா ததா²பி விஷயா ந பரித்யஜந்தி ॥ 15॥

ஸ்தநௌ மாம்ஸக்³ரந்தீ² கநககலஶாவித்யுபமிதௌ
முக²ம் ஶ்லேஷ்மாகா³ரம் தத³பி ச ஶஶாங்கேந துலிதம் ।

ஸ்ரவந்மூத்ரக்லீந்நம் கரிவரஶிரஸ்பர்தி⁴ ஜக⁴நம்
முஹுர்நிந்த்³யம் ரூபம் கவிஜநவிஶேஷைர்கு³ரு க்ரு’தம் ॥ 16॥

ஏகோ ராகி³ஷு ராஜதே ப்ரியதமாதே³ஹார்த⁴ஹாரீ ஹரோ
நீராகே³ஷு ஜநோ விமுக்தலலநாஸங்கோ³ ந யஸ்மாத்பர: ।

து³ர்வாரஸ்மரபா³ணபந்நக³விஷவ்யாவித்³த⁴முக்³தோ⁴ ஜந:
ஶேஷ: காமவிட³ம்பி³தாந்ந விஷயாந்போ⁴க்தும் ந மோக்தும் க்ஷம:॥ 17॥

அஜாநந்தா³ஹாத்ம்யம் பதது ஶலப⁴ஸ்தீவ்ரத³ஹநே
ஸ மீநோऽப்யஜ்ஞாநாத்³வடி³ஶயுதமஶ்நாது பிஶிதம் ।

விஜாநந்தோऽப்யேதே வயமிஹ விபஜ்ஜாலஜடிலாந்
ந முஞ்சாம: காமாநஹஹ க³ஹநோ மோஹமஹிமா ॥ 18॥

த்ரு’ஷா ஶுஷ்யத்யாஸ்யே பிப³தி ஸலிலம் ஶீதமது⁴ரம்
க்ஷுதா⁴ர்த: ஶால்யாந்நம் கவலயதி மாம்ஸாதி³கலிதம் ।

ப்ரதீ³ப்தே காமாக்³நௌ ஸுத்³ரு’ட⁴தரமாலிங்க³தி வதூ⁴ம்
ப்ரதீகாரம் வ்யாதே:⁴ ஸுக²மிதி விபர்யஸ்யதி ஜந:॥ 19॥

துங்க³ம் வேஶ்ம ஸுதா:ஸதாமபி⁴மதா:ஸங்க்²யாதிகா:³ஸம்பத:³
கல்யாணீ த³யிதா வயஶ்ச நவமித்யஜ்ஞாநமூடோ⁴ ஜந: ।

மத்வா விஶ்வமநஶ்வரம் நிவிஶதே ஸம்ஸாரகாராக்³ரு’ஹே
ஸந்த்³ரு’ஶ்ய க்ஷணப⁴ங்கு³ரம் தத³கி²லம் த⁴ந்யஸ்து ஸம்ந்யஸ்யதி ॥ 20॥

வைராக்³யஶதகம்

யாஞ்சாதை³ந்யதூ³ஷணம் ।
தீ³நா தீ³நமுகை:²ஸதை³வ ஶிஶுகைராக்ரு’ஷ்டஜீர்ணாம்ப³ரா

க்ரோஶத்³பி: ⁴ க்ஷுதி⁴தைர்நிரந்நவிது⁴ரா த்³ரு’ஶ்யா ந சேத்³கே³ஹிநீ ।
யாஞ்சாப⁴ங்க³ப⁴யேந க³த்³க³த³க³லத்த்ருட்யத்³விலீநாக்ஷரம்

கோ தே³ஹீதி வதே³த்ஸ்வத³க்³த⁴ஜட²ரஸ்யார்தே² மநஸ்வீ புமாந் ॥ 21॥
அபி⁴மதமஹாமாநக்³ரந்தி²ப்ரபே⁴த³படீயஸீ

கு³ருதரகு³ணக்³ராமாம்போ⁴ஜஸ்பு²டோஜ்ஜ்வலசந்த்³ரிகா ।
விபுலவிலஸல்லஜ்ஜாவல்லீவிதாநகுடா²ரிகா

ஜட²ரபிட²ரீ து³ஷ்பூரேயம் கரோதி விட³ம்ப³நம் ॥ 22॥
புண்யே க்³ராமே வநே வா மஹதி ஸிதபடச்ச²ந்நபாலிம் கபாலிம்

ஹ்யாதா³ய ந்யாயக³ர்ப⁴த்³விஜஹுதஹுதபு⁴க்³தூ⁴மதூ⁴ம்ரோபகண்டே² ।
த்³வாரம் த்³வாரம் ப்ரவிஷ்டோ வரமுத³ரத³ரீபூரணாய க்ஷுதா⁴ர்தோ

மாநீ ப்ராணை:ஸநாதோ² ந புநரநுதி³நம் துல்யகுல்யேஷு தீ³ந:॥ 23॥
க³ங்கா³தரங்க³கணஶீகரஶீதலாநி

வித்³யாத⁴ராத்⁴யுஷிதசாருஶிலாதலாநி ।
ஸ்தா²நாநி கிம் ஹிமவத: ப்ரலயம் க³தாநி

யத்ஸாவமாநபரபிண்ட³ரதா மநுஷ்யா:॥ 24॥
கிம் கந்தா:³ கந்த³ரேப்⁴ய: ப்ரலயமுபக³தா நிர்ஜ²ரா வா கி³ரிப்⁴ய:
ப்ரத்⁴வஸ்தா வா தருப்⁴ய:ஸரஸப²லப்⁴ரு’தோ வல்கலிந்யஶ்ச ஶாகா:² ।

வீக்ஷ்யந்தே யந்முகா²நி ப்ரஸப⁴மபக³தப்ரஶ்ரயாணாம் க²லாநாம்
து:³கா²ப்தஸ்வல்பவித்தஸ்மயபவநவஶாந்நர்திதப்⁴ரூலதாநி ॥ 25॥

புண்யைர்மூலப²லைஸ்ததா² ப்ரணயிநீம் வ்ரு’த்திம் குருஷ்வாது⁴நா
பூ⁴ஶய்யாம் நவபல்லவைரக்ரு’பணைருத்திஷ்ட² யாவோ வநம் ।

க்ஷுத்³ராணாமவிவேகமூட⁴மநஸாம் யத்ரேஶ்வராணாம் ஸதா³
வித்தவ்யாதி⁴விகாரவிஹ்வலகி³ராம் நாமாபி ந ஶ்ரூயதே ॥ 26॥

ப²லம் ஸ்வேச்சா²லப்⁴யம் ப்ரதிவநமகே²த³ம் க்ஷிதிருஹாம்
பய:ஸ்தா²நே ஸ்தா²நே ஶிஶிரமது⁴ரம் புண்யஸரிதாம் ।

ம்ரு’து³ஸ்பர்ஶா ஶய்யா ஸுலலிதலதாபல்லவமயீ
ஸஹந்தே ஸந்தாபம் தத³பி த⁴நிநாம் த்³வாரி க்ரு’பணா:॥ 27॥

யே வர்தந்தே த⁴நபதிபுர: ப்ரார்த²நாது:³க²பா⁴ஜோ
யே சால்பத்வம் த³த⁴தி விஷயாக்ஷேபபர்யாப்தபு³த்³தே: ⁴ ।

தேஷாமந்த:ஸ்பு²ரிதஹஸிதம் வாஸராணி ஸ்மரேயம்
த்⁴யாநச்சே²தே³ ஶிக²ரிகுஹரக்³ராவஶய்யாநிஷண்ண:॥ 28॥

யே ஸந்தோஷநிரந்தரப்ரமுதி³தாஸ்தேஷாம் ந பி⁴ந்நா முதோ³
யே த்வந்யே த⁴நலுப்³த⁴ஸங்குலதி⁴யஸ்தேஷாம் ந த்ரு’ஷ்ணாஹதா ।

இத்த²ம் கஸ்ய க்ரு’தே க்ரு’த:ஸ விதி⁴நா கீத்³ரு’க்பத³ம் ஸம்பதா³ம்
ஸ்வாத்மந்யேவ ஸமாப்தஹேமமஹிமா மேருர்ந மே ரோசதே ॥ 29॥

பி⁴க்ஷாஹாரமதை³ந்யமப்ரதிஸுக²ம் பீ⁴திச்சி²த³ம் ஸர்வதோ
து³ர்மாத்ஸர்யமதா³பி⁴மாநமத²நம் து:³கௌ²க⁴வித்⁴வம்ஸநம் ।

ஸர்வத்ராந்வஹமப்ரயத்நஸுலப⁴ம் ஸாது⁴ப்ரியம் பாவநம்
ஶம்போ:⁴ ஸத்ரமவார்யமக்ஷயநிதி⁴ம் ஶம்ஸந்தி யோகீ³ஶ்வரா:॥ 30॥

போ⁴கா³ஸ்தை²ர்யவர்ணநம் ।
போ⁴கே³ ரோக³ப⁴யம் குலே ச்யுதிப⁴யம் வித்தே ந்ரு’பாலாத்³ப⁴யம்

மாநே தை³ந்யப⁴யம் ப³லே ரிபுப⁴யம் ரூபே ஜராயா ப⁴யம் ।
ஶாஸ்த்ரே வாதி³ப⁴யம் கு³ணே க²லப⁴யம் காயே க்ரு’தாந்தாத்³ப⁴யம்

ஸர்வம் வஸ்து ப⁴யாந்விதம் பு⁴வி ந்ரு’ணாம் வைராக்³யமேவாப⁴யம் ॥ 31॥
ஆக்ராந்தம் மரணேந ஜந்ம ஜரஸா சாத்யுஜ்ஜ்வலம் யௌவநம்

ஸந்தோஷோ த⁴நலிப்ஸயா ஶமஸுக²ம் ப்ரௌடா⁴ங்க³நாவிப்⁴ரமை: ।
லோகைர்மத்ஸரிபி⁴ர்கு³ணா வநபு⁴வோ வ்யாலைர்ந்ரு’பா து³ர்ஜநை:
அஸ்தை²ர்யேண விபூ⁴தயோऽப்யுபஹதா க்³ரஸ்தம் ந கிம் கேந வா ॥ 32॥

ஆதி⁴வ்யாதி⁴ஶதைர்ஜநஸ்ய விவிதை⁴ராரோக்³யமுந்மூல்யதே
லக்ஷ்மீர்யத்ர பதந்தி தத்ர விவ்ரு’தத்³வாரா இவ வ்யாபத:³ ।

ஜாதம் ஜாதமவஶ்யமாஶு விவஶம் ம்ரு’த்யு: கரோத்யாத்மஸாத்
தத்கிம் தேந நிரங்குஶேந விதி⁴நா யந்நிர்மிதம் ஸுஸ்தி²ரம் ॥ 33॥

போ⁴கா³ஸ்துங்க³தரங்க³ப⁴ங்க³தரலா: ப்ராணா:க்ஷணத்⁴வம்ஸிந:
ஸ்தோகாந்யேவ தி³நாநி யௌவநஸுக²ஸ்பூ²ர்தி: ப்ரியாஸு ஸ்தி²தா ।

தத்ஸம்ஸாரமஸாரமேவ நிகி²லம் பு³த்³த்⁴வா பு³தா⁴ போ³த⁴கா:
லோகாநுக்³ரஹபேஶலேந மநஸா யத்ந:ஸமாதீ⁴யதாம் ॥ 34॥

போ⁴கா³ மேக⁴விதாநமத்⁴யவிலஸத்ஸௌதா³மிநீசஞ்சலா
ஆயுர்வாயுவிக⁴ட்டிதாப்³ஜபடலீலீநாம்பு³வத்³ப⁴ங்கு³ரம் ।

லோலா யௌவநலாலஸாஸ்தநுப்⁴ரு’தாமித்யாகலய்ய த்³ருதம்
யோகே³தை⁴ர்யஸமாதி⁴ஸித்³த⁴ஸுலபே⁴ பு³த்³தி⁴ம் வித⁴த்⁴வம் பு³தா: ⁴ ॥ 35॥

ஆயு: கல்லோலலோலம் கதிபயதி³வஸஸ்தா²யிநீ யௌவநஶ்ரீ:

அர்தா:²ஸங்கல்பகல்பா க⁴நஸமயதடி³த்³விப்⁴ரமா போ⁴க³பூகா:³ ।
கண்டா²ஶ்லேஷோபகூ³ட⁴ம் தத³பி ச ந சிரம் யத்ப்ரியாபி:⁴ ப்ரணீதம்

ப்³ரஹ்மண்யாஸக்தசித்தா ப⁴வத ப⁴வப⁴யாம்போ³தி⁴பாரம் தரீதும் ॥ 36॥
க்ரு’ச்ச்²ரேணாமேத்⁴யமத்⁴யே நியமிததநுபி: ⁴ ஸ்தீ²யதே க³ர்ப⁴வாஸே

காந்தாவிஶ்லேஷது:³க²வ்யதிகரவிஷமோ யௌவநே சோபபோ⁴க:³ ।
வாமாக்ஷீணாமவஜ்ஞாவிஹஸிதவஸதிர்வ்ரு’த்³த⁴பா⁴வோऽப்யஸாது:⁴

ஸம்ஸாரே ரே மநுஷ்யா வத³த யதி³ஸுக²ம் ஸ்வல்பமப்யஸ்தி கிஞ்சித் ॥ 37॥
வ்யாக்⁴ரீவ திஷ்ட²தி ஜரா பரிதர்ஜயந்தீ

ரோகா³ஶ்ச ஶத்ரவ இவ ப்ரஹரந்தி தே³ஹம் ।
ஆயு: பரிஸ்ரவதி பி⁴ந்நக⁴டாதி³வாம்போ⁴

லோகஸ்ததா²ப்யஹிதமாசரதீதி சித்ரம் ॥ 38॥
போ⁴கா³ ப⁴ங்கு³ரவ்ரு’த்தயோ ப³ஹுவிதா⁴ஸ்தைரேவ சாயம் ப⁴வ:

தத்கஸ்யேஹ க்ரு’தே பரிப்⁴ரமத ரே லோகா: க்ரு’தம் சேஷ்டிதை: ।
ஆஶாபாஶஶதோபஶாந்திவிஶத³ம் சேத:ஸமாதீ⁴யதாம்

காமோத்பத்திவஶாத்ஸ்வதா⁴மநி யதி³ ஶ்ரத்³தே⁴யமஸ்மத்³வச:॥ 39॥
ப்³ரஹ்மேந்த்³ராதி³மருத்³க³ணாம்ஸ்த்ரு’ணகணாந்யத்ர ஸ்தி²தோ மந்யதே

யத்ஸ்வாதா³த்³விரஸா ப⁴வந்தி விப⁴வாஸ்த்ரைலோக்யராஜ்யாத³ய: ।
போ⁴க:³ கோऽபி ஸ ஏக ஏவ பரமோ நித்யோதி³தோ ஜ்ரு’ம்ப⁴தே

போ⁴ ஸாதோ⁴ க்ஷணப⁴ங்கு³ரே ததி³தரே போ⁴கே³ ரதிம் மா க்ரு’தா:²॥ 40॥

காலமஹிமாநுவர்ணநம் ।
ஸா ரம்யா நக³ரீ மஹாந்ஸ ந்ரு’பதி:ஸாமந்தசக்ரம் ச தத்

பார்ஶ்வே தஸ்ய ச ஸா வித³க்³த⁴பரிஷத்தாஶ்சந்த்³ரபி³ம்பா³நநா: ।
உத்³வ்ரு’த்த:ஸ ச ராஜபுத்ரநிவஹஸ்தே ப³ந்தி³நஸ்தா: கதா:²

ஸர்வம் யஸ்ய வஶாத³கா³த்ஸ்ம்ரு’திபத²ம் காலாய தஸ்மை நம:॥ 41॥
யத்ராநேக: க்வசித³பி க்³ரு’ஹே தத்ர திஷ்ட²த்யதை²கோ

யத்ராப்யேகஸ்தத³நு ப³ஹவஸ்தத்ர நைகோऽபி சாந்தே ।
இத்த²ம் நேயௌ ரஜநிதி³வஸௌ லோலயந்த்³வாவிவாக்ஷௌ

கால: கல்யோ பு⁴வநப²லகே க்ரீட³தி ப்ராணிஶாரை:॥ 42॥
ஆதி³த்யஸ்ய க³தாக³தைரஹரஹ:ஸங்க்ஷீயதே ஜீவிதம்

வ்யாபாரைர்ப³ஹுகார்யபா⁴ரகு³ருபி: ⁴ காலோऽபி ந ஜ்ஞாயதே ।
த்³ரு’ஷ்ட்வா ஜந்மஜராவிபத்திமரணம் த்ராஸஶ்ச நோத்பத்³யதே

பீத்வா மோஹமயீம் ப்ரமாத³மதி³ராமுந்மத்தபூ⁴தம் ஜக³த் ॥ 43॥
ராத்ரி:ஸைவ புந:ஸ ஏவ தி³வஸோ மத்வா முதா⁴ ஜந்தவோ

தா⁴வந்த்யுத்³யமிநஸ்ததை²வ நிப்⁴ரு’தப்ராரப்³த⁴தத்தத்க்ரியா: ।
வ்யாபாரை: புநருக்தபூ⁴த விஷயைரித்த²ம்விதே⁴நாமுநா

ஸம்ஸாரேண கத³ர்தி²தா வயமஹோ மோஹாந்ந லஜ்ஜாமஹே ॥ 44॥
ந த்⁴யாதம் பத³மீஶ்வரஸ்ய விதி⁴வத்ஸம்ஸாரவிச்சி²த்தயே

ஸ்வர்க³த்³வாரகவாடபாடநபடுர்த⁴ர்மோऽபி நோபார்ஜித: ।
நாரீ பீநபயோத⁴ரோருயுக³ளம் ஸ்வப்நேऽபி நாலிங்கி³தம்

மாது: கேவலமேவ யௌவநவநச்சே²தே³குடா²ரா வயம் ॥ 45॥
நாப்⁴யஸ்தா ப்ரதிவாதி³வ்ரு’ந்த³த³மநீ வித்³யா விநீதோசிதா

க²ட்³கா³க்³ரை: கரிகும்ப⁴பீட²த³லநைர்நாகம் ந நீதம் யஶ: ।
காந்தாகோமலபல்லவாத⁴ரரஸ: பீதோ ந சந்த்³ரோத³யே

தாருண்யம் க³தமேவ நிஷ்ப²லமஹோ ஶூந்யாலயே தீ³பவத் ॥ 46॥
வித்³யா நாதி⁴க³தா கலங்கரஹிதா வித்தம் ச நோபார்ஜிதம்

ஶுஶ்ரூஷாபி ஸமாஹிதேந மநஸா பித்ரோர்ந ஸம்பாதி³தா ।
ஆலோலாயதலோசநா: ப்ரியதமா:ஸ்வப்நேऽபி நாலிங்கி³தா:
காலோऽயம் பரபிண்ட³லோலுபதயா காகைரிவ ப்ரேர்யதே ॥ 47॥

வயம் யேப்⁴யோ ஜாதாஶ்சிரபரிசிதா ஏவ க²லு தே
ஸமம் யை:ஸம்வ்ரு’த்³தா: ⁴ ஸ்ம்ரு’திவிஷயதாம் தேऽபி க³மிதா: ।

இதா³நீமேதே ஸ்ம: ப்ரதிதி³வஸமாஸந்நபதநா
க³தாஸ்துல்யாவஸ்தா²ம் ஸிகதிலநதீ³தீரதருபி:⁴ ॥ 48॥

vairagya.pdf 7



வைராக்³யஶதகம்

ஆயுர்வர்ஷஶதம் ந்ரு’ணாம் பரிமிதம் ராத்ரௌ தத³ர்த⁴ம் க³தம்
தஸ்யார்த⁴ஸ்ய பரஸ்ய சார்த⁴மபரம் பா³லத்வவ்ரு’த்³த⁴த்வயோ: ।

ஶேஷம் வ்யாதி⁴வியோக³து:³க²ஸஹிதம் ஸேவாதி³பி⁴ர்நீயதே
ஜீவே வாரிதரங்க³சஞ்சலதரே ஸௌக்²யம் குத: ப்ராணிநாம் ॥ 49॥

க்ஷணம் பா³லோ பூ⁴த்வா க்ஷணமபி யுவா காமரஸிக:
க்ஷணம் வித்தைர்ஹீந:க்ஷணமபி ச ஸம்பூர்ணவிப⁴வ: ।

ஜராஜீர்ணைரங்கை³ர்நட இவ வலீமண்டி³ததநு:

நர:ஸம்ஸாராந்தே விஶதி யமதா⁴நீயவநிகாம் ॥ 50॥ (ஜவநிகாம்)

த்வம் ராஜா வயமப்யுபாஸிதகு³ருப்ரஜ்ஞாபி⁴மாநோந்நதா:
க்²யாதஸ்த்வம் விப⁴வைர்யஶாம்ஸி கவயோ தி³க்ஷு ப்ரதந்வந்தி ந: ।

இத்த²ம் மாநத⁴நாதிதூ³ரமுப⁴யோரப்யாவயோரந்தரம்
யத்³யஸ்மாஸு பராங்முகோ²ऽஸி வயமப்யேகாந்ததோ நி:ஸ்ப்ரு’ஹா:॥ 51॥

அர்தா²நாமீஶிஷே த்வம் வயமபி ச கி³ராமீஶ்மஹே யாவத³ர்த²ம்
ஶூரஸ்த்வம் வாதி³த³ர்பவ்யுபஶமநவிதா⁴வக்ஷயம் பாடவம் ந: ।

ஸேவந்தே த்வாம் த⁴நாட்⁴யா மதிமலஹதயே மாமபி ஶ்ரோதுகாமா
மய்யப்யாஸ்தா² ந தே சேத்த்வயி மம நிதராமேவ ராஜந்நநாஸ்தா²॥ 52॥

வயமிஹ பரிதுஷ்டா வல்கலைஸ்த்வம் து³கூலை:

ஸம இவ பரிதோஷோ நிர்விஶேஷோ விஶேஷ: ।
ஸ து ப⁴வது த³ரித்³ரோ யஸ்ய த்ரு’ஷ்ணா விஶாலா

மநஸி ச பரிதுஷ்டே கோऽர்த²வாந்கோ த³ரித்³ர:॥ 53॥
ப²லமலமஶநாய ஸ்வாது³ பாநாய தோயம்

க்ஷிதிரபி ஶயநார்த²ம் வாஸஸே வல்கலம் ச ।
நவத⁴நமது⁴பாநப்⁴ராந்தஸர்வேந்த்³ரியாணாம்

அவிநயமநுமந்தும் நோத்ஸஹே து³ர்ஜநாநாம் ॥ 54॥
அஶீமஹி வயம் பி⁴க்ஷாமாஶாவாஸோ வஸீமஹி ।
ஶயீமஹி மஹீப்ரு’ஷ்டே²குர்வீமஹி கிமீஶ்வரை:॥ 55॥
ந நடா ந விடா ந கா³யகா

ந ச ஸப்⁴யேதரவாத³சுஞ்சவ: ।
ந்ரு’பமீக்ஷிதுமத்ர கே வயம்

ஸ்தநபா⁴ராநமிதா ந யோஷித:॥ 56॥

விபுலஹ்ரு’த³யைரீஶைரேதஜ்ஜக³ஜ்ஜநிதம் புரா
வித்⁴ரு’தமபரைர்த³த்தம் சாந்யைர்விஜித்ய த்ரு’ணம் யதா² ।

இஹஹி பு⁴வநாந்யந்யே தீ⁴ராஶ்சதுர்த³ஶ பு⁴ஞ்ஜதே
கதிபயபுரஸ்வாம்யே பும்ஸாம் க ஏஷ மத³ஜ்வர:॥ 57॥

அபு⁴க்தாயாம் யஸ்யாம் க்ஷணமபி ந ஜாதம் ந்ரு’பஶத:
பு⁴வஸ்தஸ்யா லாபே⁴ க இவ ப³ஹுமாந:க்ஷிதிப்⁴ரு’தாம் ।

தத³ம்ஶஸ்யாப்யம்ஶே தத³வயவலேஶேऽபி பதயோ
விஷாதே³ கர்தவ்யே வித³த⁴தி ஜடா:³ ப்ரத்யுத முத³ம் ॥ 58॥

ம்ரு’த்பிண்டோ³ ஜலரேக²யா வலயித:ஸர்வோऽப்யயம் நந்வணு:

ஸ்வாம்ஶீக்ரு’த்ய தமேவ ஸங்க³ரஶதை ராஜ்ஞாம் க³ணா பு⁴ஞ்ஜதே ।
தே த³த்³யுர்த³த³தோऽத²வா கிமபரம் க்ஷுத்³ரா த³ரித்³ரா ப்⁴ரு’ஶம்

தி⁴க்³தி⁴க்தாந்புருஷாத⁴மாந்த⁴நகணாந்வாஞ்ச²ந்தி தேப்⁴யோऽபி யே ॥ 59॥
ஸ ஜாத: கோऽப்யாஸீந்மத³நரிபுணா மூர்த்⁴நி த⁴வளம்

கபாலம் யஸ்யோச்சைர்விநிஹிதமலங்காரவித⁴யே ।
ந்ரு’பி:⁴ ப்ராணத்ராணப்ரவணமதிபி: ⁴ கைஶ்சித³து⁴நா

நமத்³பி: ⁴ க: பும்ஸாமயமதுலத³ர்பஜ்வரப⁴ர:॥ 60॥

மந:ஸம்போ³த⁴நநியமநம் ।
பரேஷாம் சேதாம்ஸி ப்ரதிதி³வஸமாராத்⁴ய ப³ஹுதா⁴

ப்ரஸாத³ம் கிம் நேதும் விஶஸி ஹ்ரு’த³ய க்லேஶகலிதம் ।
ப்ரஸந்நே த்வய்யந்த:ஸ்வயமுதி³தசிந்தாமணிக³ணோ

விவிக்த:ஸங்கல்ப: கிமபி⁴லஷிதம் புஷ்யதி ந தே ॥ 61॥
பரிப்⁴ரமஸி கிம் முதா⁴ க்வசந சித்த விஶ்ராம்யதாம்

ஸ்வயம் ப⁴வதி யத்³யதா² ப⁴வதி தத்ததா² நாந்யதா² ।
அதீதமநநுஸ்மரந்நபி ச பா⁴வ்யஸங்கல்பயந்

நதர்கிதஸமாக³மாநநுப⁴வாமி போ⁴கா³நஹம் ॥ 62॥
ஏதஸ்மாத்³விரமேந்த்³ரியார்த²க³ஹநாதா³யாஸகாதா³ஶ்ரய

ஶ்ரேயோமார்க³மஶேஷது:³க²ஶமநவ்யாபாரத³க்ஷம்க்ஷணாத் ।
ஸ்வாத்மீபா⁴வமுபைஹி ஸந்த்யஜ நிஜாம் கல்லோலலோலாம் க³திம்

மா பூ⁴யோ ப⁴ஜ ப⁴ங்கு³ராம் ப⁴வரதிம் சேத: ப்ரஸீதா³து⁴நா ॥ 63॥
மோஹம் மார்ஜய தாமுபார்ஜய ரதிம் சந்த்³ரார்த⁴சூடா³மணௌ

சேத:ஸ்வர்க³தரங்கி³ணீதடபு⁴வாமாஸங்க³மங்கீ³குரு ।
கோ வா வீசிஷு பு³த்³பு³தே³ஷு ச தடி³ல்லேகா²ஸு ச ஶ்ரீஷு ச

ஜ்வாலாக்³ரேஷு ச பந்நகே³ஷு ச ஸுஹ்ரு’த்³வர்கே³ஷு ச ப்ரத்யய:॥ 64॥
சேதஶ்சிந்தய மா ரமாம் ஸக்ரு’தி³மாமஸ்தா²யிநீமாஸ்த²யா

பூ⁴பாலப்⁴ருகுடீகுடீவிஹரணவ்யாபாரபண்யாங்க³நாம் ।
கந்தா²கஞ்சுகிந: ப்ரவிஶ்ய ப⁴வநத்³வாராணி வாராணஸீ

ரத்²யாபங்க்திஷு பாணிபாத்ரபதிதாம் பி⁴க்ஷாமபேக்ஷாமஹே ॥ 65॥
அக்³ரே கீ³தம் ஸரஸகவய: பார்ஶ்வயோர்தா³க்ஷிணாத்யா:
பஶ்சால்லீலாவலயரணிதம் சாமரக்³ராஹிணீநாம் ।

யத்³யஸ்த்வேவம் குரு ப⁴வரஸாஸ்வாத³நே லம்படத்வம்
நோ சேச்சேத: ப்ரவிஶ ஸஹஸா நிர்விகல்பே ஸமாதௌ⁴ ॥ 66॥

ப்ராப்தா: ஶ்ரிய:ஸகலகாமது³கா⁴ஸ்தத: கிம்
ந்யஸ்தம் பத³ம் ஶிரஸி வித்³விஷதாம் தத: கிம் ।

ஸம்பாதி³தா: ப்ரணயிநோ விப⁴வைஸ்தத: கிம்
கல்பஸ்தி²தாஸ்தநுப்⁴ரு’தாம் தநவஸ்தத: கிம் ॥ 67॥

ப⁴க்திர்ப⁴வே மரணஜந்மப⁴யம் ஹ்ரு’தி³ஸ்த²ம்
ஸ்நேஹோ ந ப³ந்து⁴ஷு ந மந்மத²ஜா விகாரா: ।

ஸம்ஸர்க³தோ³ஷரஹிதா விஜநா வநாந்தா
வைராக்³யமஸ்தி கிமித: பரமர்த²நீயம் ॥ 68॥

தஸ்மாத³நந்தமஜரம் பரமம் விகாஸி
தத்³ப்³ரஹ்ம சிந்தய கிமேபி⁴ரஸத்³விகல்பை: ।

யஸ்யாநுஷங்கி³ண இமே பு⁴வநாதி⁴பத்ய-
போ⁴கா³த³ய: க்ரு’பணலோகமதா ப⁴வந்தி ॥ 69॥

பாதாலமாவிஶஸி யாஸி நபோ⁴ விலங்க்⁴ய
தி³ங்மண்ட³லம் ப்⁴ரமஸி மாநஸ சாபலேந ।

ப்⁴ராந்த்யாபி ஜாது விமலம் கத²மாத்மநீநம்
ந ப்³ரஹ்ம ஸம்ஸ்மரஸி நிர்வ்ரு’திமேஷி யேந ॥ 70॥

நித்யாநித்யவஸ்துவிசார: ।
கிம் வேதை:³ஸ்ம்ரு’திபி: ⁴ புராணபட²நை: ஶாஸ்த்ரைர்மஹாவிஸ்தரை:
ஸ்வர்க³க்³ராமகுடீநிவாஸப²லதை:³ கர்மக்ரியாவிப்⁴ரமை: ।

முக்த்வைகம் ப⁴வது:³க²பா⁴ரரசநாவித்⁴வம்ஸகாலாநலம்
ஸ்வாத்மாநந்த³பத³ப்ரவேஶகலநம் ஶேஷைர்வணிக்³வ்ரு’த்திபி:⁴ ॥ 71॥

யதோ மேரு:ஶ்ரீமாந்நிபததி யுகா³ந்தாக்³நிவலித:
ஸமுத்³ரா ஶுஷ்யந்தி ப்ரசுரமகரக்³ராஹநிலயா: ।

த⁴ரா க³ச்ச²த்யந்தம் த⁴ரணித⁴ரபாதை³ரபி த்⁴ரு’தா
ஶரீரே கா வார்தா கரிகலப⁴கர்ணாக்³ரசபலே ॥ 72॥

கா³த்ரம் ஸங்குசிதம் க³திர்விக³லிதா ப்⁴ரஷ்டா ச த³ந்தாவலி:-

த்³ரு’ஷ்டிர்நஶ்யதி வர்த⁴தே ப³தி⁴ரதா வக்த்ரம் ச லாலாயதே ।
வாக்யம் நாத்³ரியதே ச பா³ந்த⁴வஜநோ பா⁴ர்யா ந ஶுஶ்ரூஷதே

ஹா கஷ்டம் புருஷஸ்ய ஜீர்ணவயஸ: புத்ரோऽப்யமித்ராயதே ॥ 73॥
வர்ணம் ஸிதம் ஜ²டிதி வீக்ஷ்ய ஶிரோருஹாணாம்

ஸ்தா²நம் ஜரா பரிப⁴வஸ்ய ததா³ புமாம்ஸம் ।
ஆரோபிதாஸ்தி²ஶதகம் பரிஹ்ரு’த்ய யாந்தி

சண்டா³லகூபமிவ தூ³ரதரம் தருண்ய:॥ 74॥
யாவத்ஸ்வஸ்த²மித³ம் ஶரீரமருஜம் யாவஜ்ஜரா தூ³ரதோ

யாவச்சேந்த்³ரியஶக்திரப்ரதிஹதா யாவத்க்ஷயோ நாயுஷ: ।
ஆத்மஶ்ரேயஸி தாவதே³வ விது³ஷா கார்ய: ப்ரயத்நோ மஹாந்

ஸந்தீ³ப்தே ப⁴வநே து கூபக²நநம் ப்ரத்யுத்³யம: கீத்³ரு’ஶ:॥ 75॥
தபஸ்யந்த:ஸந்த: கிமதி⁴நிவஸாம:ஸுரநதீ³ம்

கு³ணோதா³ராந்தா³ராநுத பரிசராம:ஸவிநயம் ।
பிபா³ம: ஶாஸ்த்ரௌகா⁴நுத விவித⁴காவ்யாம்ரு’தரஸாந்

ந வித்³ம: கிம் குர்ம: கதிபயநிமேஷாயுஷி ஜநே ॥ 76॥
து³ராராத்⁴யாஶ்சாமீ துரக³சலசித்தா:க்ஷிதிபு⁴ஜோ

வயம் ச ஸ்தூ²லேச்சா:²ஸுமஹதி ப²லே ப³த்³த⁴மநஸ: ।
ஜரா தே³ஹம் ம்ரு’த்யுர்ஹரதி த³யிதம் ஜீவிதமித³ம்

ஸகே² நாந்யச்ச்²ரேயோ ஜக³தி விது³ஷோऽந்யத்ர தபஸ:॥ 77॥

மாநே ம்லாயிநி க²ண்டி³தே ச வஸுநி வ்யர்தே² ப்ரயாதேऽர்தி²நி
க்ஷீணே ப³ந்து⁴ஜநே க³தே பரிஜநே நஷ்டே ஶநைர்யௌவநே ।

யுக்தம் கேவலமேததே³வ ஸுதி⁴யாம் யஜ்ஜஹ்நுகந்யாபய:-
பூதக்³ராவகி³ரீந்த்³ரகந்த³ரதடீகுஞ்ஜே நிவாஸ: க்வசித் ॥ 78॥

ரம்யாஶ்சந்த்³ரமரீசயஸ்த்ரு’ணவதீ ரம்யா வநாந்த:ஸ்த²லீ
ரம்யம் ஸாது⁴ஸமாக³மாக³தஸுக²ம் காவ்யேஷு ரம்யா: கதா:² ।

கோபோபாஹிதபா³ஷ்பபி³ந்து³தரலம் ரம்யம் ப்ரியாயா முக²ம்
ஸர்வம் ரம்யமநித்யதாமுபக³தே சித்தே ந கிஞ்சித்புந:॥ 79॥

ரம்யம் ஹர்ம்யதலம் ந கிம் வஸதயே ஶ்ராவ்யம் ந கே³யாதி³கம்
கிம் வா ப்ராணஸமாஸமாக³மஸுக²ம் நைவாதி⁴கப்ரீதயே ।

கிந்து ப்⁴ராந்தபதங்க³பக்ஷபவநவ்யாலோலதீ³பாங்குர-
ச்சா²யாசஞ்சலமாகலய்ய ஸகலம் ஸந்தோ வநாந்தம் க³தா:॥ 80॥

ஶிவார்சநம் ।
ஆஸம்ஸாராத்த்ரிபு⁴வநமித³ம் சிந்வதாம் தாத தாத்³ரு’-

ங்நைவாஸ்மாகம் நயநபத³வீம் ஶ்ரோத்ரமார்க³ம் க³தோ வா ।
யோऽயம் த⁴த்தே விஷயகரிணீகா³ட⁴கூ³டா⁴பி⁴மாந-
க்ஷீப³ஸ்யாந்த:கரணகரிண:ஸம்யமாநாயலீலாம் ॥ 81॥

யதே³தத்ஸ்வச்ச²ந்த³ம் விஹரணமகார்பண்யமஶநம்
ஸஹார்யை:ஸம்வாஸ: ஶ்ருதமுபஶமைகவ்ரதப²லம் ।

மநோ மந்த³ஸ்பந்த³ம் ப³ஹிரபி சிரஸ்யாபி விம்ரு’ஶந்
ந ஜாநே கஸ்யைஷ பரிணதிருதா³ரஸ்ய தபஸ:॥ 82॥

ஜீர்ணா ஏவ மநோரதா²ஶ்ச ஹ்ரு’த³யே யாதம் ச தத்³யௌவநம்
ஹந்தாங்கே³ஷு கு³ணாஶ்ச வந்த்⁴யப²லதாம் யாதா கு³ணஜ்ஞைர்விநா ।

கிம் யுக்தம் ஸஹஸாப்⁴யுபைதி ப³லவாந்கால: க்ரு’தாந்தோऽக்ஷமீ
ஹா ஜ்ஞாதம் மத³நாந்தகாங்க்⁴ரியுக³ளம் முக்த்வாஸ்தி நாந்யா க³தி:॥ 83॥

மஹேஶ்வரே வா ஜக³தாமதீ⁴ஶ்வரே
ஜநார்த³நே வா ஜக³த³ந்தராத்மநி ।

ந வஸ்துபே⁴த³ப்ரதிபத்திரஸ்தி மே

ததா²பி ப⁴க்திஸ்தருணேந்து³ஶேக²ரே ॥ 84॥
ஸ்பு²ரத்ஸ்பா²ரஜ்யோத்ஸ்நாத⁴வளிததலே க்வாபி புலிநே

ஸுகா²ஸீநா: ஶாந்தத்⁴வநிஷு ரஜநீஷு த்³யுஸரித: ।
ப⁴வாபோ⁴கோ³த்³விக்³நா: ஶிவ ஶிவ ஶிவேத்யுச்சவசஸ:

கதா³ யாஸ்யாமோऽந்தர்க³தப³ஹுலபா³ஷ்பாகுலத³ஶாம் ॥ 85॥
விதீர்ணே ஸர்வஸ்வே தருணகருணாபூர்ணஹ்ரு’த³யா:
ஸ்மரந்த:ஸம்ஸாரே விகு³ணபரிணாமாம் விதி⁴க³திம் ।

வயம் புண்யாரண்யே பரிணதஶரச்சந்த்³ரகிரணா:

த்ரியாமா நேஷ்யாமோ ஹரசரணசிந்தைகஶரணா:॥ 86॥
கதா³ வாராணஸ்யாமமரதடிநீரோத⁴ஸி வஸந்

வஸாந: கௌபீநம் ஶிரஸி நித³தா⁴நோऽஞ்ஜலிபுடம் ।
அயே கௌ³ரீநாத² த்ரிபுரஹரஶம்போ⁴ த்ரிநயந

ப்ரஸீதே³தி க்ரோஶந்நிமிஷமிவ நேஷ்யாமி தி³வஸாந் ॥ 87॥
ஸ்நாத்வா கா³ங்கை:³ பயோபி:⁴ ஶுசிகுஸுமப²லைரர்சயித்வா விபோ⁴ த்வாம்

த்⁴யேயே த்⁴யாநம் நிவேஶ்ய க்ஷிதித⁴ரகுஹரக்³ராவபர்யங்கமூலே ।
ஆத்மாராம: ப²லாஶீ கு³ருவசநரதஸ்த்வத்ப்ரஸாதா³த்ஸ்மராரே

து:³க²ம் மோக்ஷ்யே கதா³ஹம் ஸமகரசரணே பும்ஸி ஸேவாஸமுத்த²ம் ॥ 88॥
ஏகாகீ நி:ஸ்ப்ரு’ஹ: ஶாந்த: பாணிபாத்ரோ தி³க³ம்ப³ர: ।
கதா³ ஶம்போ⁴ ப⁴விஷ்யாமி கர்மநிர்மூலநக்ஷம:॥ 89॥
பாணிம் பாத்ரயதாம் நிஸர்க³ஶுசிநா பை⁴க்ஷேண ஸந்துஷ்யதாம்

யத்ர க்வாபி நிஷீத³தாம் ப³ஹுத்ரு’ணம் விஶ்வம் முஹு: பஶ்யதாம் ॥
அத்யாகீ³ऽபி தநோரக²ண்ட³பரமாநந்தா³வபோ³த⁴ஸ்ப்ரு’ஶாம்

அத்⁴வா கோऽபி ஶிவப்ரஸாத³ஸுலப: ⁴ ஸம்பத்ஸ்யதே யோகி³நாம் ॥ 90॥

அவதூ⁴தசர்யா ।
கௌபீநம் ஶதக²ண்ட³ஜர்ஜரதரம் கந்தா² புநஸ்தாத்³ரு’ஶீ

நைஶ்சிந்த்யம் நிரபேக்ஷபை⁴க்ஷமஶநம் நித்³ரா ஶ்மஶாநே வநே ।
ஸ்வாதந்த்ர்யேண நிரங்குஶம் விஹரணம் ஸ்வாந்தம் ப்ரஶாந்தம் ஸதா³
ஸ்தை²ர்யம் யோக³மஹோத்ஸவேऽபி ச யதி³ த்ரைலோக்யராஜ்யேந கிம் ॥ 91॥

vairagya.pdf 13



வைராக்³யஶதகம்

ப்³ரஹ்மாண்ட³ம் மண்ட³லீமாத்ரம் கிம் லோபா⁴ய மநஸ்விந: ।
ஶப²ரீஸ்பு²ரிதேநாப்³தி: ⁴ க்ஷுப்³தோ⁴ ந க²லு ஜாயதே ॥ 92॥

மாதர்லக்ஷ்மி ப⁴ஜஸ்வ கஞ்சித³பரம் மத்காங்க்ஷிணீ மா ஸ்ம பூ:⁴
போ⁴கே³ஷு ஸ்ப்ரு’ஹயாலவஸ்தவ வஶே கா நி:ஸ்ப்ரு’ஹாணாமஸி ।

ஸத்³ய:ஸ்யூதபலாஶபத்ரபுடிகாபாத்ரே பவித்ரீக்ரு’தை-
ர்பி⁴க்ஷாவஸ்துபி⁴ரேவ ஸம்ப்ரதி வயம் வ்ரு’த்திம் ஸமீஹாமஹே ॥ 93॥

மஹாஶய்யா ப்ரு’த்²வீ விபுலமுபதா⁴நம் பு⁴ஜலதா
விதாநம் சாகாஶம் வ்யஜநமநுகூலோऽயமநில: ।

ஶரச்சந்த்³ரோ தீ³போ விரதிவநிதாஸங்க³முதி³த:
ஸுகீ² ஶாந்த: ஶேதே முநிரதநுபூ⁴திர்ந்ரு’ப இவ ॥ 94॥

பி⁴க்ஷாஶீ ஜநமத்⁴யஸங்க³ரஹித:ஸ்வாயத்தசேஷ்ட:ஸதா³
ஹாநாதா³நவிரக்தமார்க³நிரத: கஶ்சித்தபஸ்வீ ஸ்தி²த: ।

ரத்²யாகீர்ணவிஶீர்ணஜீர்ணவஸந:ஸம்ப்ராப்தகந்தா²ஸநோ
நிர்மாநோ நிரஹங்க்ரு’தி: ஶமஸுகா²போ⁴கை³கப³த்³த⁴ஸ்ப்ரு’ஹ:॥ 95॥

சண்டா³ல: கிமயம் த்³விஜாதிரத²வா ஶூத்³ரோऽத² கிம் தாபஸ:

கிம் வா தத்த்வவிவேகபேஶலமதிர்யோகீ³ஶ்வர: கோऽபி கிம் ।
இத்யுத்பந்நவிகல்பஜல்பமுக²ரைராபா⁴ஷ்யமாணா ஜநை:
ந க்ருத்³தா:⁴ பதி²நைவ துஷ்டமநஸோ யாந்தி ஸ்வயம் யோகி³ந:॥ 96॥

ஹிம்ஸாஶூந்யமயத்நலப்⁴யமஶநம் தா⁴த்ரா மருத்கல்பிதம்
வ்யாலாநாம் பஶவஸ்த்ரு’ணாங்குரபு⁴ஜஸ்துஷ்டா:ஸ்த²லீஶாயிந: ।

ஸம்ஸாரார்ணவலங்க⁴நக்ஷமதி⁴யாம் வ்ரு’த்தி: க்ரு’தா ஸா ந்ரு’ணாம்
தாமந்வேஷயதாம் ப்ரயாந்தி ஸததம் ஸர்வே ஸமாப்திம் கு³ணா:॥ 97॥

க³ங்கா³தீரே ஹிமகி³ரிஶிலாப³த்³த⁴பத்³மாஸநஸ்ய
ப்³ரஹ்மத்⁴யாநாப்⁴யஸநவிதி⁴நா யோக³நித்³ராம் க³தஸ்ய ।

கிம் தைர்பா⁴வ்யம் மம ஸுதி³வஸைர்யத்ர தே நிர்விஶங்கா:
கண்டூ³யந்தே ஜரட²ஹரிணா:ஸ்வாங்க³மங்கே³ மதீ³யே ॥ 98॥

பாணி: பாத்ரம் பவித்ரம் ப்⁴ரமணபரிக³தம் பை⁴க்ஷமக்ஷய்யமந்நம்
விஸ்தீர்ணம் வஸ்த்ரமாஶாத³ஶகமசபலம் தல்பமஸ்வல்பமுர்வீ ।

யேஷாம் நி:ஸங்க³தாங்கீ³கரணபரிணதஸ்வாந்தஸந்தோஷிணஸ்தே
த⁴ந்யா:ஸம்ந்யஸ்ததை³ந்யவ்யதிகரநிகரா: கர்ம நிர்மூலயந்தி ॥ 99॥

மாதர்மேதி³நி தாத மாருத ஸகே² தேஜ:ஸுப³ந்தோ⁴ ஜல
ப்⁴ராதர்வ்யோம நிப³த்³த⁴ ஏவ ப⁴வதாமந்த்ய: ப்ரணாமாஞ்ஜலி: ।

யுஷ்மத்ஸங்க³வஶோபஜாதஸுக்ரு’தஸ்பா²ரஸ்பு²ரந்நிர்மல-

ஜ்ஞாநாபாஸ்தஸமஸ்தமோஹமஹிமா லீயே பரப்³ரஹ்மணி ॥ 100॥
இதி ப⁴ர்த்ரு’ஹரிவிரசிதம் வைராக்³யஶதகம் ஸம்பூர்ணம் ।

Encoded by Sunder hattangadi

Proofread by Sunder hattangadi, PR Iyer, kalyana krrit kalyanakrrit at gmail.com

Vairagya Shatakam

pdf was typeset on March 24, 2024

Please send corrections to sanskrit@cheerful.com

vairagya.pdf 15


	Document Information
	Document Text
	த்ரு'ஷ்ணாதூ³ஷணம் ।
	விஷயபரித்யாக³விட³ம்ப³நா ।
	யாஞ்சாதை³ந்யதூ³ஷணம் ।
	போ⁴கா³ஸ்தை²ர்யவர்ணநம் ।
	காலமஹிமாநுவர்ணநம் ।
	மந:ஸம்போ³த⁴நநியமநம் ।
	நித்யாநித்யவஸ்துவிசார: ।
	ஶிவார்சநம் ।
	அவதூ⁴தசர்யா ।

	Document Credits

